
«Литературӑна вӑл ҫавраҫил пек пырса кӗчӗ. Ҫӗнйӗр-
келӳ тапхӑрё пуҫланнӑччӗ ӗнтӗ, анчах «лайӑх тӗрӗслемесӗр 
ҫул памалла мар» тенине идеологи пуҫлӑхӗсенчен анчах 
мар, ахаль ҫыравҫӑсенчен те илтме пулатчӗ. Литературӑра 
ят илме парти шкулне пӗтернисене ҫӑмӑлтарахчӗ. Ытти-
сен вара Писательсен союзӗн секцийӗсем мӗн каласса 
кӗтмеллеччӗ, редакторсен куҫӗнчен пӑхмаллаччӗ, ҫамрӑк 
литераторсемпе ӗҫлекен комисси умӗнче пуҫ таймаллаччӗ. 
Борисӑн ҫак нушана тӳсмелле пулмарӗ. Литература инсти-
тучӗ пӗтернӗ ҫамрӑкӑн Мускаври сумлӑ хаҫатра шӑналӑк 
пек анлӑ калавӗ кӗрлесе тухрӗ. Чӑвашра пичетленнӗ 
пӗрремӗш хайлавӗсем вулакансене нумай калаҫтарчӗҫ. 
Партпуҫлӑхсем ҫамрӑк ҫыравҫӑ ҫине чалӑшшӑн та пӑхнӑ 
пуль, анчах «тӗрӗс ҫул» кӑтартма шутламан, ма тесен 
вӑл ирӗклӗх уҫӑлса пынӑ тапхӑрта пырса кӗнӗ литерату
ра уничине. Ҫак тапхӑрта журналсен редакторӗсем ул-
шӑнса кайнӑччӗ, хӑйсене консерватор тесе каласран хытӑ 
хӑратчӗҫ. 

Пурте пӗлеҫҫӗ, пысӑк таланта «туптанин» усси те пур, 
вӑл ҫирӗпленсе аталанать. Ҫӑмӑллӑн хӑвӑрт ҫӗкленекен 
ҫыравҫӑ ҫемҫешке пулни часах палӑрать. Анчах ку сӑмах 
Чиндыков пирки мар. Ун пултарулӑхӗ ҫултан ҫул вӑй илсе 
пынине пурте куратпӑр. Нумаях пулмасть ҫамрӑк ҫыравҫа 
Чӑваш Республикин патшалӑх премине пачӗҫ. Чысӗ пысӑк, 
анчах ҫыравҫӑ пуҫне каҫӑртнине курман...» Ҫак сӑмахсене 
эпир 12 ҫул каялла «Советская Чувашия» хаҫатра ка-
ланӑччӗ. («Служенье муз не терпит суеты». - «Сов.Чува
шия», 1995, апр.29.) Унтанпа пурнӑҫ чылай улшӑнчӗ: Бо
рис халь Мускавра пурӑнать. Юлашки ҫулсенче ун сасси 
пичетре илтӗнсех каймарӗ. Вӑл кунти ҫитмен пурнӑҫа чӑтай-
масӑр тӗп хулана таптарнӑ текенсем пур, тёрӗсех-ши ҫакӑ? 

Литературӑран тӗппипех писнӗ-ши 
вӑл е «алли кӗҫӗтсен» халь те 
кӑранташ тыткалать? Ҫакӑн пир-
ки ыйтса пӗлес килчӗ чи малта-
нах. Тата шухӑш енчен ҫыравҫӑ 
мӗнле улшӑннӑ? Ҫакна вӑл «иртнӗ 
ӗмӗрте» хаҫатра каланӑ сӑмахсем-
пе танлаштарса пӑртак тӗпчесшӗн. 

- Халӑх ҫӑварӗ хапха теҫҫӗ, эпӗ 
Мускава «тарни» пирки , тен, 
тӗрлӗрен калаҫакансем пур, - шу-
хӑша кайса сӑмахне пуҫларӗ ҫыра-
вҫӑ. - Анчах тӗп сӑлтавӗ калама 
ҫук ансат. Мускав мана яланах 
илӗртнӗ, мӗншӗн тесен кунта ман 
ҫамрӑклӑхӑн пӗр пайӗ иртнӗ-ҫке. 
Эп Литература институтӗнче 
вӗреннӗ чухне пурнӑҫ пач урӑх-
лаччӗ, тӗрлӗрен пулӑмсене, вӑл 
шутра литературӑна та пысӑк шай-
ран пӑхса хаклатчӗҫ. Ҫакӑ, паллах, 
чӗрене кӗрсе юлнӑ. 

«...Не будь в жизни литинсти-
тута - не знаю, состоялся бы я 
как литератор или нет. Инсти
тут привил вкус к творчеству, не
зависимости и свободе. Да и исто
рию партии, марксистско-ленинс
кую философию там проходили не 
так, как это было принято в дру
гих вузах. Нас буквально учили чи
тать между строк. Темой моего 
реферата по истории философии, 
к примеру, было что-то связанное 
с Кьеркегором. На семинарах по те
кущей литературе мы проходили 
эмигрантов Василия Аксенова и 
Сашу Соколова, а творчество Ва-
силя Быкова учили по таким его 
повестям, как «Мертвым не боль
но» и «Круглянский мост», кото
рые в то время находились под не
гласным запретом - после их пер
вой и единственной публикации в 
«Новом мире» Твардовского их не 
разрешали включать в сборники 
писателя. А потом ни в одном дру

гом вузе СССР я вряд ли прослу 
шал бы такие достаточно специ 
фические курсы, как «Современная 
литература США», «Современная 
японская литература», «Новый 
латиноамериканский роман», ко
торые вели ведущие специалисты 
в этих областях и на которых мы 
получали такую информацию, ко
торую нигде больше не смогли бы 
найти. Именно в литинститут-
ские годы своей жизни мне посчас
тливилось подружиться с Генна
дием Айги - не с тем признанным 
маэстро, каковым он сейчас явля
ется, а с поэтом легендарно-полу
подпольным, который, на мой 
взгляд, выжил в те страшные годы 
благодаря двум обстоятельствам: 
наличию у него зарубежных друзей-
славистов и наличию малой чуваш
ской родины, которая, за исключе
нием нескольких друзей, его так 
безжалостно не любила». 

Тепӗр сӑлтав та пулнӑ (анчах 
шутлани пурнӑҫа кёреймерё): 
«Лик Чувашии» журнала ячёшён 
мар, чӑнласах Раҫҫей шайёнче 
кӑларасшӑнччӗ . Сорос фончён 
грантне илни те пире хавхалан-
тарчё. Геннадий Айхи сӑвӑҫ тата 
ун чухнехи культура министре Ви
талий Иванов ҫак шухӑша ыр-
ланӑччӗ. Мускаври чӑваш предста-
вительствине тата тёп хулари 
чӑваш обществине соучредителе 
к ӗ р т р ӗ м ӗ р . А н ч а х лару-тӑру 
хӑвӑрт улшӑна пуҫларӗ, культура 
министрне урӑх ҫынна лартрӗҫ. 
Хамӑн пурнӑҫра та йывӑрлӑхсем 
пулчӗҫ, анне рак чирӗпе асаплан-
са вилчӗ. Кӑмӑл хуҫӑлчӗ, вара 
журнал кӑларас шухӑша пӑрахма 
тиврӗ. 

«...Идея «русского» журнала в 
республике давняя, но в те годы 
она была неосуществима, автоно-



миям по рангу не полагалось иметь 
свой русский журнал. А заставило 
меня взяться за «Лик Чувашии» 
многое: да, и о хлебе насущном за
бота, и наличие прекрасных авто
ров и сотрудников, без которых 
журнал не смог бы состояться, и 
такой человек во главе Министер
ства культуры и по делам 
национальностей, который сразу 
понял идею журнала и поддержал 
ее, и хорошая литература и куль
тура Чувашии, отражением кото
рых журнал является. Журналу 
даже не нужно было искать своей 
ниши, необходимость в подобном 
издании ощущали все... К тому же 
журнал-то ведь возник не на пус
том месте, отсчет своих номеров 
и традиций мы ведем с альманаха 
«Дружба». 

- Эсӗ пӗччен ытларах тапӑл-
татнӑ пулмалла, ҫавӑнпа ҫунату-
сем хӑвӑрт усӑннӑ. 

- Мӗншӗн пӗччен? Чи хӗрӳллӗн 
пулӑшакан Чӑваш Республикин 
Мускаври представительствин пу-
ҫлӑхӗн ҫумӗ Н.В.Воронцов пулчӗ, 
вӑл пулман пулсан эп В.И.Кисин 
патне лекейместӗмччӗ. Чӑваш «по
соле» журнал кӑларас шухӑша ыр-
ларӗ, пулӑшмалли майсем шыра-
са пӑхма шантарчӗ. Геннадий Ни
колаевич Айхи те лайӑх канаш-
семпе пулӑшатчӗ. Унпа журналӑн 
шайне тытса пырас ыйтупа ялан 
калаҫнӑ. Анчах шаннӑ кайӑк йӑва-
ра пулмарӗ. 

Акӑш-макӑш пысӑк хулара 
хӑвӑн вырӑнна мӗнле тупмалла? 
Мускава хаяр хула теҫҫӗ, куҫҫуль 
юхтарнине вӑл ӗненмест. Аса ил-
сех кайрӑм: институтра эпӗ фа
культатив майӗпе турккӑ чӗлхи 
вӗреннӗччӗ, вулама-ҫырма пӗлетӗп, 
анчах калаҫасси пулсах каймасть, 
турккӑ ҫыннипе куҫа-куҫӑн сӑмах-

ласа курман. Ун чухне шӑпах 
турккӑ фирминче Атнер Петрович 
Хусанкайӑн мӑшӑрӗ ӗҫлетчӗ, унӑн 
тӑванӗ вӑйлӑ куҫаруҫӑ пулнӑ май 
хӑй пӗлекен турккӑ фирмине мана 
вырнаҫтарчӗ. Калаҫу чӗлхи айван-
тарах пулин те илчӗҫ. Тӗп тивӗҫе 
пурнӑҫланисӗр пуҫне ытти вак-
тӗвек ӗҫсем те хушатчӗҫ. Иывӑр-
лӑхсем пулчӗҫ малтанах: мӗн ка-
ланине ӑнланаймастӑм, каҫару ый-
тса майӗпенрех пуплеме тархас-
латтӑм. Вара сӑмахӑн-сӑмахӑн 
тенӗ пек хӑнӑхса пытӑм, пӗр-ик 
уйӑхран ман чӗлхе уҫӑла пуҫларӗ, 
ҫур султан «ку ача вӗренсе ҫитрӗ» 
теме пуҫларӗҫ. Турккӑ чӗлхине 
халь ирӗклӗнех пӗлетӗп темелле: 
тӗрлё текстсене вуласа куҫаратӑп, 
ҫыратӑп, калаҫатӑп. Ҫӑкӑр ҫиес те
сен - вӗренмех тивет. Вӑл анчах 
та мар, чӑвашла шухӑшланӑ чух 
т ӑ т ӑ ш а х т у р к к ӑ сӑмахӗсем 
«хӗсӗнсе» кӗреҫҫӗ, икӗ чӗлхен 
тытӑмӗ пӗрешкел, ҫавӑнпа пулӗ. 

Ҫакна хушса калас килет . 
Турккӑ чӗлхи вӗренме мана Ҫӗпӗ-
рте ӳснӗ чӑваш ачи Федя Трофи
мов чылай пулӑшрӗ. Вӑл Кемеро
во университечӗн ют ҫӗршыв 
чӗлхисен факультетне пӗтернӗ, 
нимӗҫ чӗлхине аван алла илнӗ. 
Турккӑлла вӑл шыв пек юхта-
ратчӗ. Пӗлмен сӑмах такӑнтарсан 
тӳрех ун патне шӑнкӑравлаттӑм. 
Турккӑсем те ӑна пит хисеплет-
чӗҫ. Фахри Ч а к м а к ят тупса 
панӑччӗ, «вут пек Хӗветӗр» тени 
пулать ҫакӑ. 

- Паллах, коммерции такӑр 
ҫулӗ литературӑн тумхахлӑ та 
кукӑр-макӑр сукмакёнчен аякра 
выртать. 

- Ку тӗрӗс. Вунӑ ҫул хушшин-
че нимех те ҫыраймарӑм. Тухса 
каяс умӗнхи 1996 ҫул питӗ тухӑ-
ҫлӑ пулнӑччӗ: «Хан таврӑнни», 



«Швеци сӗтелӗ» калавсем, «Пат-
ша пахчи» пьеса ҫыртӑм. Анне ки-
лӗнче питӗ тухӑҫлӑ ӗҫленӗччӗ. Ли-
тературӑри ҫамрӑклӑх ҫакӑнпа вӗҫ-
ленчӗ пулмалла . Тепӗртакран 
кӗркунне аннен чирӗ палӑрчӗ, вӑл 
ҫӗре кӗнӗ хыҫҫӑн урӑх тухӑҫлӑ 
ӗҫлесси пулмарӗ. Тата мӗн ҫыртӑм? 
1998 ҫулта ҫулла «Масаркасси 
ясарӗн 77-мӗш матки» фарс. На-
чар мар лартрӗҫ ӑна, сцена ҫине 
кӑларас ӗҫе эп пачах хутшӑнман. 
Сӑмах май каласан, театр пьесӑн 
путишлӗхне чылай ҫемҫетрӗ , 
тӳлек комеди пекрех пулса тухрӗ 
спектакль. Ҫамрӑксен театре Мус-
кава пырсан халӑх аван йышӑн-
нине палӑртас килет. Ун чухне 
драматурга пӑртак сӑмах тиврӗ: 
шӳтсем ытла та ирӗклӗ пулса 
тухнӑ иккен. Анчах, ман шутпа, 
хайлавӑн жанр уйрӑмлӑхне шута 
илмесӗр калаҫрӗҫ. Мӗн вӑл фарс? 
Ӑна-кӑна юри ӳстерсе, пысӑклат-
са кӑтартни. Бахтин «кулӑш куль-
тури» пирки каланӑ чух чи ҫӳлти 
тата чи аялти шайсене палӑртать, 
вӗсенчен пӑрӑнса иртейместӗн, 
вӗсем пурнӑҫ саккунӗсемпе питӗ 
тачӑ ҫыхӑннӑ. Пӗр сӑмахпа кала
сан, мана кӑштах ӑнланаймарӗҫ, 
анчах эп кӳренмерӗм. 2002 ҫулта 
«Хура чӗкеҫ» пьеса ҫыртӑм. Тӗп 
шухӑшне хӑй вӑхӑтӗнче Ипполит 
Агакова каласа панӑччӗ те вӑл 
мана самай хавхалантарнӑччӗ, 
Вера Кузьминан пысӑк талантне 
тата та анлӑрах кӑтартма пулать 
ку япалапа тесе. Произведенире 
пӗртен-пӗр герой - Чӗкеҫ ятлӑ 
хӗрарӑм, вӑлах вӗҫен кайӑк та: 
ҫурма миф, ҫурма пурнӑҫ. Жанр-
не эп монодрама тесе палӑртнӑччӗ. 
«Моно» тени, тен, тӗрӗсех те мар, 
ӗлӗк ӑна пӗр актер валли ҫырнӑ 
пьеса тесе калатчӗҫ. Тематика ен-
чен илсен вӑл нумай саслӑ хай-

лав пек пулса тухнӑ. Темшӗн сце
на ҫине пьеса йывӑрпа тухрӗ: ав-
торӗн ячӗ хӑратрӗ-ши е паллӑ ар
тистка репутацине кунашкал пье-
сӑпа «пӑсас» теменни тӗп вырӑн-
та пулнӑ - татсах калама пулта-
раймастӑп ҫакна. 

Эппин вунӑ ҫул хушшинче ик 
япала ҫырнӑ. Питӗ сахал. Ҫырма 
пуҫланисем, шутласа хунисем чы
лай, анчах вӑя урӑх ӗҫпе пӗтерме 
тивет. Турра шӗкӗр, халь ывӑл 
пысӑкланчӗ, шкул пӗтерчӗ, уншӑн 
явап тытмалли сахалланчӗ, хӑй 
ӗҫлесе илет. 

- Сайра тӗл пулакан ят тупса 
панӑ эсӗ ывӑлна - Марк... 

- Чӑваш хушшинче Петӗрсем-
пе Йӑвансем туп-тулли те ҫӗнӗрех 
ят шырама тиврӗ. Пиллӗке ҫитич-
чен Марк чӑвашла кӑна калаҫнӑ. 
Вулама та хӑнӑхтарнӑ ӑна. Усерех-
пе вӑл, сӑмахран, Александр Ар-
темьевӑн «Салампине» пит 
кӑсӑкланса вуласа тухрӗ. Пурнӑҫ 
йӗрки ҫавнашкал, ним тума та 
ҫук: тӑван чӗлхе п а я н х и 
ҫамрӑкшӑн малти вырӑнта тесе ка-
лаймӑн. Мускав йӗркипе ҫакна 
ӑнланма пулать пек, анчах чӑваш-
сен тёп хулинче те чӑваш чӗлхин 
статусӗ ҫӳллӗ ш а й р а мар . 
Ҫамрӑксем ҫакна тӳрех сисеҫҫӗ. 

- Ҫулсем иртеҫҫӗ, Борис. Кай-
ран вӑйпитти вӑхӑта усӑсӑр ирт-
тертӗм темелле пулмӗ-ши? 

- Реклама директорӗнче ларнӑ 
чух литературӑпа аппаланма вӑй 
юлмасть. Халь лару-тӑру кӑштах 
улшӑнчӗ. Турккӑ фирми реклама 
укҫи-тенкине ытларах Украинӑра 
усӑ курма йышӑнчӗ, Мускавра ӗҫ 
сахалланчӗ. Эрнере пӗр кун кӑна 
ӗҫе тухмалла, мана консультанта 
куҫарчӗҫ. Апла пул сан ҫыру сӗтелӗ 
хушшинче ларма май пур. Ман 
характер ҫавнашкал: илемлё про-



изведенипе аппаланнӑ чух пӗр-пӗр 
путвала хупӑнса, никампа калаҫ-
масӑр-курнӑҫмасӑр пурӑнас пу-
лать. «Урасмете» шӑпах питӗрӗн-
се ларса ҫырнӑччӗ. 

«...Раньше легче работалось по 
ночам, но сейчас не получается, 
для этого все-таки надо быть пол
ностью свободным от службы... Се
рьезное творчество, конечно, тре
бует уединения. Мне же последние 
несколько лет оно недоступно, и 
потому сказать, что сейчас рабо
таю над завершением такого-то 
сборника новелл или такой-то пье
сы, пока не могу. Хотя понимаю, 
что никакие причины субъектив
ного или объективного порядка не 
могут служить оправданием того, 
что приходится зарывать та
лант в землю». 

- Я лги киле пултарулӑх лабора-
торийё туса яма май килмест-и? 

- Палтайри ҫуртра халь ҫывӑх 
тӑван пурӑнать. Таджикистанра 
лару-тӑру япӑхланнӑ хыҫҫӑн ку
рса килме хамах йыхравларӑм 
ӑна. Шел, темиҫе ҫул каялла ун 
а р ӑ м ӗ , питӗ к ӑ м ӑ л л ӑ в ы р ӑ с 
хӗрарӑмӗ, врачсен тимсӗрлӗхне 
пула вӑхӑтсӑр ҫӗре кӗчӗ. Тӑван 
киле, паллах, ялан чун туртать, 
унта ӗҫлесе ларма н и к а м та 
чӑрмантарас ҫук. 

- Пӗлетӗп, эсӗ Шупашкара 
«Нарспи» мюзикла туса ҫитерес 
тӗллевпе килнӗ. Пултарулӑх 
ушкӑнӗ санран ну май ыйтать-и? 

- Манӑн юрӑ сӑмахӗсене май-
ласа ҫитермелле. Тата компози-
цишӗн кӑштах яваплӑ: материа
ла мӗнле вырнаҫтарассине татса 
памалла. Текстсене хатӗрленӗ 
чухне эпир оригинала тӗпе хунӑ. 
Халь шутлатӑп та, вӗсене кӑштах 
улӑштарсан, паянхи кунпа шай-
лаштарсан аванрах пулма кирлӗ. 

- Тен, в у л а к а н с е м пурте 
пӗлмеҫҫӗ, ӑнлантарса пар-ха, мю
зикл оперӑран мӗнпе уйрӑлса 
тӑрать. 

- Ансатласа каласан, мюзикл 
вӑл эстрада чӗлхине куҫарнӑ опе
ра. Паллах, унта симфони ор
кестре те хутшӑнать. Юррисем 
эстрадӑна ҫывӑх пулмалла, хоре-
ографипе сценографи пӗлтерӗшӗ 
пысӑк. Пуриншӗн те чи йывӑрри 
мюзикл чёлхине алла илесси. Ни
колай Казаков композиторпа 
хамӑр ӗҫе вӗҫленӗччӗ пек. Халь 
мӗн ҫырнине тепӗр хут пӑхса ту-
хатпӑр, хушатпӑр, ҫӗнететпӗр. Эп 
Мускавра пурӑнни пӗрлехи ӗҫе, 
паллах, кӑштах йывӑрлатать. 

Халӗ Европа к у л ь т у р и н ч е 
американизма йышӑнсах кайман-
ни яр уҫҫӑн палӑрчӗ. Французсем, 
сӑмахран, кинотеатрсенчен хӑйсен 
фильмӗсене хӗссе кӑларма памаҫҫӗ. 
Мюзикл жанрӗнче те вӗсем глоба
лизма хирӗҫ тӑмалли майсем 
тупнӑ. Бродвей мюзикле йӑлтӑр-
ялтӑрпа илӗртет пулсан, француз-
сем чуна тивекен кӗвӗсемпе, уҫӑмлӑ 
сюжетпа куракана тыткӑнлаҫҫӗ. 

Чӑваш условийӗсенче, паллах, 
анлӑ, вӗресе те ялкӑшса тӑракан 
спектакль кӑларма ҫӑмӑлах мар. 
Апла пулсан вӑйсене пӗрлештерес 
пулать. Культура министерствин-
че те, пултарулӑх ушкӑнӗнче те 
ҫакна аван ӑнланаҫҫӗ. 

- Ҫӳлерех асӑннӑ интервьюра 
литератор пулма питех те йывӑр 
пулни пирки каланӑччё. Паян ҫав 
предложени вӗҫне виҫӗ кӑшкӑру 
палли те лартма пулать пуль. 

- Эпир вӗреннӗ вӑхӑтра мӗнле 
хакланӑ литературӑна? Хӑш-пӗр 
кӗнеке вуламалли япала анчах 
пулман, вӑл кӗлтумалли япала 
пекрех шутланнӑ, ҫыравҫине, пал
л а х , Турӑ шайӗнче к у р н ӑ . 



Йӗркеллӗ кӗнеке ҫырса кӑларма ун 
чухне те ҫӑмӑл пулман. Паян вара? 
Эп пачах май ҫук тесе каласшӑн 
мар. Хуҫӑлман ҫыравҫӑ йӗркеллӗ 
япала ҫырса пӑрахма пултарать, 
кӑларма та, тен, май килӗ, анчах 
ҫав хайлав халӑха унчченхи пек 
тытса илеймӗ. Уйрӑм ушкӑнсем, 
литературӑна тӗпчекен професси-
оналсем е вулама юратакан уйрӑм 
ҫынсем кӑна ун пӗлтерӗшне 
ӑнланса хак пама пултарӗҫ. Лите
ратура вӑл этемӗн шалти пурнӑҫӗ: 
ӑшри вӑрҫӑсем, ҫӗнтерӳсем, сана 
парӑнтарсан ҫӗнӗ тытӑҫӑва хатӗр-
ленни... Литература ахаль пур-
нӑҫра ним уссине те памасть, пу-
рӑнма вӗрентмест. 

- Канса илме хӑш чух пулӑ-
шать пек... 

- Ку урӑх япала. «Чтиво» те-
нине литература тесе хаклас та 
килмест. Анчах вӑл та кирлӗ. Ле
онид Агаков пек ҫыракансене, тен, 
вулакансем хакланӑ пулӗччӗҫ. 
Анчах пирӗн пек халӑхсен канса 
рехетленмелли литература та май 
ҫук хавшанӑ. «Массовое чтиво» 
текен япалана 2 пин тиражпа 
кӑларсан та саланса пӗтеймест, вал 
хӑй хакне кӑлараймасть. 

Анчах халӑх, ман шутпа, апат-
ҫимӗҫшӗн, тумтиршӗн, хӑтлӑ ҫурт-
йӗршӗн кӑна тапаланса пурӑнай-
масть. Ҫын пӗтӗм халӑх е уйрӑм 
ушкӑнӗсем ӑҫталла сулӑннине, 
ҫакӑн сӑлтавӗсене пӗлесшӗн, ун 
ҫылӑхлӑ чунне ҫырлахтарма тӗн 
хӑй тӗллӗн кӑна пултараймасть 
(чиркӳ халӗ организаци шайӗнче). 
Апла пулсан искусствӑпа литера-
турӑн чӑн пӗлтерӗшне ҫынсем 
майӗпен ӑнланса пырӗҫ, хаклама 
пуҫлӗҫ. Арпашу тапхӑрӗ тӗппипех 
вӗҫленсен, пурнӑҫ чӑнласах та 
йӗркеленме пуҫласан пурте ҫакна 
туйса илессӗн туйӑнать. 

- Тен, кӗтсе тӑмалла мар, юхӑ-
ма хӑвӑртлатмалла камӑн та пу-

лин? Сӑмахран, патшалӑхӑн. 
- Совет вӑхӑтӗнче питӗ йывӑр 

та хирӗҫӳллӗ тапхӑрсем пулнӑ. 
Анчах ун чухне тилхепене алран 
вӗҫертмен. Пӗр енчен хӗсӗрленӗ 
пек ӑнланнӑ эпир ҫакна, анчах 
наци культурине аталантарас тени 
сӑмах анчах пулман. Майсем са-
маях пулнӑ: журналсем 50 пин 
тиражпа тухнӑ, кӗнеке, хаҫат-жур-
нал йӳнӗ пулнӑ. 

Х а л ь х и в ӑ х ӑ т р а ҫыхланса 
ларнӑ тӗвве чӑваш шайӗнче кӑна 
салтса яма май ҫук. Ҫӗршывра 
наци культурин ыйтӑвӗсемпе 
уҫӑмлӑх ҫук. Ку паллӑ япала, спе-
циалистсем тӑтӑш палӑртаҫҫӗ ҫак-
на. Пирӗн Н.В.Федоров президент 
та пӗрре ҫакӑн пирки пӑшӑрханса 
каланӑччӗ, ун сӑмахӗсене Интер-
нетра тупса вуланӑччӗ. Юлашки 
перепиҫ хыҫҫӑн Мускаври поли-
тиксем каҫӑхса кайса Раҫҫее мо-
нонациллӗ ҫӗршыв теме пуҫларӗҫ, 
Европа стандарчӗсемпе илсен эпир 
пӗр халӑх иккен: 80 проценчӗ 
«россиянсем». Переписей хӑйӗн 
тӗллевӗсем пулнӑ, ун пӗтӗмлетӗв-
ӗсене хӑш-пӗрисем питӗ кӗтнӗ. 
Кирлӗ кӑтартусене «пӑчӑртаса» 
кӑларнӑ хыҫҫӑн пысӑк пӗтӗмлетӳ-
сем тума майсем тупӑннӑ: тенден-
ци апларах, халӑхсем хутӑшса 
пӗрпекленсе пыраҫҫӗ, апла пулсан 
уйрӑм халӑхсен культурисене пу-
лӑшса тӑккаланма кирлех те мар. 
Паллах, ҫӗршывра урӑхла вӑйсем 
те пур. Енчен те Рассей пат-
шалӑхӗн халӑхсене аталантарса 
пырас тёллев пулсан, паллах, вак 
халӑхсене пушшех те пулӑшмал-
ла. Вырӑс литератури, чёлхи ка-
пашсӑр вӑйлӑ, вӗсем парӑнмӗҫ-ха. 
Патшалӑх пулӑшмасӑрах коммер-
ци йӗркипе мӗн чухлӗ кӗнеке ту-



хать , вал шутра классика та 
тупӑш парать, пиншер те пиншер 
ҫынна ҫӑкӑр ҫитерет. Вак халӑх-
сен чёлхи, культурипе литерату-
ри вара хӗсӗнсе, сакайӗнчи ҫӗрул-
ми калчи пек шуранка та вӑйсӑр 
аталанать. Сӑмахран, Мускавра 
Раҫҫей литературисен прозин те
мнее томлӑ антологийӗ тухрӗ, ӑна 
федераллӑ программӑпа кӑларнӑ. 
Коммерци саккунёсемпе ӗҫлекен 
издательствӑсем кун пек кӗнеке-
сене кӑлараймаҫҫӗ. Ҫак антологи
ре ман калав («Хан таврӑнни») 
тухрё, кӑштах гонорар та илсе 
куртӑм. Чӑваш тата ытти халӑх-
сен ҫак ҫулпах каймалла пек туй-
ӑнать. Ан тив, уйрӑм ҫынсем те 
ҫак ӗҫре тӑрмашчӑр, кӗнеке кӑлар-
са укҫа туччӑр. Анчах пӗлтерӗшлӗ 
кӗнекесене патшалӑх хакласа пу-
лӑшса кӑларса пытӑр. Ҫак ҫултан 
пӑрӑнас пулмасть. 

Тата патшалӑх ҫыннисен ҫак-
на асра тытмалла пек туйӑнать. 
Тилхепине вӗҫӗмсӗр унта-кунта 
турткаласан ҫыравҫӑ ӗҫлеме пӑра-
хать. Ӑна ирӗклӗх кирлӗ. Вӑл хӑш-
хӑш тапхӑрта оппозици сулнӑкне 
кайма пултарё. Куншӑн хӑраса 
ӳкме кирлӗ мар. Сӑмахран, ком-
мунистсен те чеелӗхӗ пулнӑ. Алек
сандр Чаковский тытса пынӑ «Ли
тературная газета» изданиех илер. 
Ятарласа пӑс кӑларма, ирӗклӗх пур 
пек к ӑ т а р т с а и н т е л л и г е н ц и е 
лӑплантарма кӑларнӑ ӑна. Астӑ-
ватӑп, Эдуард Лимонов диссидент 
пирки мӗнлерех ҫыратчӗҫ: паллах, 
хурлатчӗҫ, анчах ӑна-кӑна халӑха 
пӗлтерме май паратчӗ ҫакӑ. 

А т а л а н м а т ӗ р л ӗ ш у х ӑ ш л ӑ х 
кирлӗ - ку паллӑ япала. Чӑваш 
пурнӑҫӗнче те пӗлтерӗшлӗ ҫакӑ. 

- Пулса ҫитмен пасар йӗрки, 
тен, пысӑк йывӑрлӑхсем кӑларса 
тӑратать. Планлакан экономика 

мӗнне пӗлмен, ӗмӗр пасар йӗрки-
пе аталаннӑ ҫӗршывсенче литера
тура хисепре-и? 

- Эп ун пек ҫ ӗршывсенче 
пурӑнса курман, ыйтӑва шал ен-
чен ҫутатаймастӑп. Турккӑсем ка-
л а к а л а н и н ч е н ҫакна пӗлетӗп: 
халӑхӗ капашсӑр пысӑк (20 мил
лион), анчах вулакан тӗлӗнмелле 
сахал. Лару-тӑру пирӗннинчен те 
йывӑртарах пек. Проза пӗр пин ти-
ражпа пичетленет. Хӑш-пӗр рома
на 4-5-мӗш кӑларӑм тесе кӑтартнӑ. 
Ку мӗне пӗлтерет? Ҫуркунне, ҫул-
ла е кӗркунне пӗчӗк-пӗчӗк тираж-
семпе ҫапнӑ иккен, 200-300 экзем
пляр кайса пӗтет - тата кӑлараҫҫӗ. 

- «Аван-и» хаҫат кӑларнӑ тап-
хӑра мӗнле хаклатӑн паян? 

- Лайӑх вӑхӑт тесе аса илетӗп. 
Анчах хаҫата эп пӗччен туман, ха-
стар ачасемпе эртеллешсе кӑларнӑ. 
П у л ӑ ш а к а н с е м чылай пулнӑ . 
Мӗнрен пуҫларӑмӑр? А.Мерхолов 
депутат 6 рулон хаҫат хучӗ пар-
нелерё (ун чух хут тупма ҫукчӗ), 
М.Лукиянов тиесе килме пулӑшрӗ. 
Ун чух ирӗклӗ шухӑш калас те-
кенсем нумайччӗ. Тата пичетле-
некен япаласен шайӗ пирки те 
шутланӑ. Эпир ун чухнехи чӑваш 
журналистикине те кӑштах витӗм 
кӳнӗ пек туйӑнать. Сӑмахран, 
«Тантӑш» хаҫат вӑл вӑхӑтра самай 
улшӑнчӗ, «Хыпар» та хӑюлланчӗ. 
Тата ҫакна палӑртасах пулать. 
К а ш н и ӗҫрех ы р р и с ӗ р пуҫне 
тӗксӗмрех ен те палӑрать. Подра-
жательсем тӗксӗмреххине тӳрех 
ярса илеҫҫӗ, урса кайсах «аталан-
тарма» тытӑнаҫҫӗ. Ку журналис-
тикӑра кӑна мар, эстрадӑра та па-
лӑрать. Шайне малтанласа ларт-
ма пулать, анчах вӗҫӗм тытса 
пыма йывӑр. Паллах, «Аван-и» 
хаҫата татах кӑларма пулатчӗ, тен, 
васкарӑмӑр хупма. Анчах поли-

тикӑри градус улшӑнчӗ, хамӑр 
ывӑнса ҫитнӗччӗ . Вара хупас 
терӗмӗр. Ман ӗмӗт тата мӗнлеччӗ? 
Эпир мӗнле тумаллине кӑтартса 
панӑ, ыттисем ҫак ӗҫе малалла 
ярасса шаннӑччӗ. Килетӗп те Мус-
кавран, «Аван-и» евӗрлӗ 2-3 хаҫ-
ат тупса вулама пуле тесе... 

«...Создание частной недотиру-
емой газеты меня научило ценить 
ту свободу и в некотором роде без
заботность, которые царят в ре
дакциях государственных изданий. 
Если бы я предвидел, в какой плос
кости пойдет дальнейшее разви
тие страны, я тогда вряд ли бы 
взялся за издание газеты. Сейчас-
то каждому ясно, что в нынешних 
условиях невозможно существова
ние ни от кого не зависимой чу
вашской газеты, какой бы попу
лярной она ни стала. А тогда ти
раж в 10 тысяч экземпляров обес
печивал рентабельность, и это без 
единой крупицы рекламы. Еще это 
научило меня уважать тех людей, 
которые пытаются честно зани
маться своим делом, своим малым 
или большим бизнесом. 

- Газета «Аван-и» выбрала эро
тическое направление, хотя и дру
гие вопросы неплохо освещала. 
Было ли это связано с убеждени
ем, что чувашскую молодежь не
обходимо просвещать, или при
страстия членов творческого кол
лектива повлияли? 

- Скорее всего и то, и другое. Не 
надо забывать, что это была час
тная газета и каждую копейку нам 
приходилось зарабатывать самим. 
А эротики в ней было не больше, 
чем в «Московском комсомольце» 
или «Собеседнике». В целом ориен
тировались на «Собеседник». В 
«Аван-и» была и серьезная полити
ка, и культура, и эротика, и если 

последнее привлекало внимания 
больше, чем остальное, то таковы, 
значит, были запросы общества». 

- Ӗмӗтленсе илер-и? Сӑмахран, 
Чӑвашра Ехрем хуҫа евӗрлӗ пуян 
ҫын ӳссе ҫитӗннё. Чӗнет те калан, 
сана: «Борис, акӑ сана миллион 
тенкӗ, халӑхшӑн усӑллӑ тӑкакла 
ана». Ҫак укҫапа эсӗ мӗн тунӑ 
пулӑттӑн? 

- Пӗр-пӗр й ӗ р к е л л ӗ хаҫат 
кӑларнӑ пулӑттӑм. Анчах пёлсе 
тӑрас пулать: миллион тенкё ялан 
ҫуса тӑмӗ. Эппин малашлӑха шута 
илсе тапранса каяс пулать. Хаҫа-
та туса ҫитерме виҫӗ ҫул кирлӗ, 
кайран вӑл хӑй тытӑнса тӑма пул-
тартар. Тӗрлӗшухӑшлӑха тёпе хур-
са ӑна тытса пынӑ пулӑттӑм. 

Тата талӑкӗпех чӑвашла кала-
ҫакан радиостанци йӗркеленӗ 
пулӑттӑм. Тутарсен ун пек радио
станци иккӗ таранах, якутсемпе 
пушкӑртсен те пур. Чӑваш музы-
кине унта хисеплӗ вырӑн парӗҫ, 
вырӑс, ют ҫӗршыв, кӳршӗри халӑ-
хсен юррисем кунӗн-ҫӗрӗн янӑрӗҫ, 
хыпарсем те пулӗҫ , кӑмӑллӑ , 
ч ӑ в а ш л а таса к а л а ҫ а к а н с е н е 
чӗнӗпӗр микрофон умне. 

- Ш у п а ш к а р т а т а л ӑ к ӗ п е х 
сӗрлекен радиостанцисем эфирта 
мёнлерех «кёшӗлтетеҫҫё». Анчах 
вёсем вилсен те пӗр чӑваш юрри 
парас сук, чӑвашла сӑмах илтсе-
нех перёнсе вилме хатӗр унти сын-
сем. 

- Пӗр сӑлтав ялан вёсен: «Это 
не наш формат». Комплекссем 
питӗ пысӑк унти ачасен: хӑйсен 
таҫта чӑваш юнё пур, анчах ҫакна 
такам пӗлесрен чӗтресе пурӑнаҫҫӗ. 
Ҫавӑнпа «неформат» текен пит 
модӑллӑ пулса кайнӑ сӑмахпа ви-
тӗнеҫҫӗ. 

Анчах... Калама ансат, шайне 
кӑтартма пуле, тытса пырасси 



пулӗ-и? Пирӗн, чӑвашсен, кирек 
хӑш проект та шай чакса кайнин-
пе путланать. Нуша ку. Пысӑк 
нуша! Тен, 10-15 ҫултан мӗн те пу-
лин улшӑна пуҫлӗ. 

- Эсӗ университетри журнали
стика факультечӗн студенчӗсемпе 
тӗл пулу ирттертӗн. Мён каласа 
патӑн ҫамрӑксене? 

- Ыйтусем тёрлӗрен пулчӗҫ. 
Сӑмахран, вӗсене реклама тупас е 
вырнаҫтарас ыйту кӑсӑклантарать. 
Чӑваш хаҫачӗсем халь пӗлтерӳсем 
мар, «объявленисем» кӑлараҫҫӗ. 
Вулаканӗсем пурте чӑваш, анчах 
реклама япалине чӑвашла ҫавӑр-
са калама тӑрӑшмаҫҫӗ. Реклама 
паракан чӑваш чӗлхине хирӗҫ ик-
кен. Чӑвашлӑха иккӗмӗш сортлӑ 
япала тесе шутлама пуҫларӗҫ кал-
лех. Ҫакна мӗнле майпа сивлеме 
пулать-ха? Хӑть мёнле проект та 
ҫӳллӗ шайра пулмалла, вара ни-
кам та хурласа калаҫаймӗ, чи мат-
туррисем сан патна туртӑнӗҫ. 

- Паян мӗнле кӗнекесем тухни-
не пӑхса пыратӑн-и? 

- Шел, вӑхӑтран вӑхӑта кӑна 
ҫакланаҫҫӗ чӑваш журналӗсемпе 
кӗнекисем ман алла. Мускавра 
Петӗр Мульдияров врач журнал-
сем ҫырӑнса илет , ӑ н а - к ӑ н а 
пӗлтерсе тӑрать. Атнер Хусанкай 
калаҫтаракан япаласемпе паллаш-
тарать хӑш чух. Ҫавӑ кӑна. 

Тӳррипе каласан, эпӗ паянхи 
вырӑс литературине те сӑнаса пы-
ман. Чӑн-чӑн литература сахал ту-
хать пулмалла. Рекламӑпа илёр-
текен кӗнекене илетӗн те - темӗн-
ле пиҫсе ҫитментерех япала анчах 
иккен. Эпир Распутин, Белов, Ай-

тматов кӗнекисене вуласа ӳснӗ. 
«Йӑвашрах» кӗнекесене чӗре сив-
лет. Чӑн-чӑн литературӑра пурнӑҫ 
таппи пулмалла. Тути-маси ҫук пул
сан мӗншӗн ахаль «чӑмламалла»? 

- Мускавра «литература не-
грссем» йышланса кайнӑ теҫҫӗ. 
Вӑт ҫӑкӑр ҫиеҫҫӗ ҫав ачасем! 
Чӗнсен кайна пулӑттӑн-и? 

- Темӗн пек илӗртсен те лите-
ратурӑри «хура» ӗҫе тума килӗшес 
ҫук. Тунмастӑп, кризис вӑхӑтӗнче 
ҫӑмӑллӑн вуланакан япаласем 
ҫырас шухӑш пулнӑ. Халӗ чун 
ыратӑвне Валентин Распутин пек 
п а л ӑ р т с а , анчах Анӑҫри пек 
ҫӑмӑллӑн вуланакан кӗнекесем 
ҫырас килет. 

- Эппин, пуҫёпех сивӗнмен ли-
тературӑран? 

- Пуҫласа хунӑ япаласем пур -
проза та, драматурги те. Тёпленсе 
ӗҫлес п у л а т ь . Ҫакна л а й ӑ х 
ӑнлантӑм: паян кайса ӳкес пек 
ӗҫлесен те пуяймастӑн. Мана ну-
май кирлё мар. Тата темиҫе с у л 
тан пурнӑҫ «кӑнтӑрли» урлӑ каҫ-
атӑп, хӗвелӗм анӑҫалла сулӑнать, 
ҫакӑ шутлаттарать. Литература 
ман шӑпа пулса тӑнӑ пулсан, кал-
лех турта хушшине тӑрса вӑй пур 
таран тапаҫланасах пулать. 

«Шупашкара хӑҫан таврӑнан?» 
- тесе ыйтаҫҫӗ хӑшӗсем. Мӗн ка-
лас? Чун туртать кунта - пытар-
мастӑп. Анчах килсен кӑмӑла 
пӑсаканни яланах тупӑнать. Ҫав-
ӑнпа Чӑваш ҫӗрӗ аякран пӑхмал-
ли илемлӗ япала пек пулни, тен, 
пултарулӑхшӑн аванрах. 

Валерий АЛЕКСИН калаҫнӑ 


